
 

 

2. orrialdea Koiuntura di-da batean 

EAEko ekonomia % 2,1 hazi zen hirugarren hiruhilekoan 

Barne produktu gordina 
Urte arteko aldakuntza tasa 

Eustaten hiruhileko Kontu Ekonomikoen arabera, euskal ekonomia %2,1 hazi zen hirugarren hiruhileko hone-

tan, eta hamarren batean gainditu zuen iragan urrian iragarritako kontu horien aurrerapenean kalkulatutako 

hazkundea. Datu hori Ekonomia eta Plangintza Zuzendaritzak egindako aurreikuspena baino hamarren bat be-

herago dago. Aurreko aldian ez bezala, azken kontsumoko gastua (%2,0) hamarren bat igo zen bigarren hiruhi-

lekoaren balioaren gainetik, administrazio publikoen azken kontsumoko gastuan oinarrituta (%2,4), eta horrek 

hedatzen jarraitu zuen. Bestalde, kapital-eraketa gordinak azken hiruhilekoetako dezelerazio-joera leundu du, 

eta hiru hamarren murriztu da,%2,2an kokatzeko. 

EAE-KO EKONOMIAREN HAZKUNDE  

Iturria: Eustat. 

Gastua azken kontsumoan 
Urte arteko aldakuntza tasak 

  
Kapital eraketa gordina 

Urte arteko aldakuntza tasak 

3. orrialdea 

 

2019ko  abendua 

Azterketa sektorialari dagokionez, nabarmendu 

behar da guztiek egonkortasun handia izan zutela. 

Horrela, industria sektorea hamarren bat baino ez 

zen murriztu, eta %0,7an kokatu zen, 2018. urtea-

ren amaierako moteltzea geldiarazi zuela baiezta-

tuz. Eraikuntzaren sektoreak, berriz, aurreko hiru-

hilekoko hazkunde erritmoari eutsi zion (%2,9). 

Azkenik, zerbitzuen sektorea izan zen bilakaera 

positiboena izan zuena,%2,7ra iritsi baitzen, ha-

marren bat igo ondoren, bi azpisektore nagusien 

aurrerapenak lagunduta; bi azpisektore horiek 

hamarren bat igo ziren bi kasuetan. 

Industriaren balio erantsia 
Urte arteko aldakuntza tasa 

  Eraikuntzaren balio erantsia 
Urte arteko aldakuntza tasa 

    

Iturria: Eustat. 

Merkataritza, ostalaritza eta garraioaren  
balio erantsia 

Urte arteko aldakuntza tasa 
  

Administrazio publiko, hezkuntza, osasuna 
eta gizarte zerbitzuen balio erantsia 

Urte arteko aldakuntza tasa 

    

Zerbitzuen balio erantsia 
Urte arteko aldakuntza tasa 

